
Medicare ծրագրով առաջարկվող ապահովագրական 

Medicare ծրագրով առաջարկվող ապահովագրական պլանները պետք է հետևեն որոշակի կանոնների, 
երբ դրանք շուկայահանում են իրենց ապահովագրական պլանները և Ձեզնից ստանում են ծրագրում 
ընդգրկվելու համար պահանջվող տեղեկությունները։ Այս փաստերի թերթիկում բացատրվում 
են այն կանոնները, որոնց պետք է հետևեն Medicare-ի առողջապահական և դեղորայքային 
ապահովագրական պլանները։

Medicare ծրագրով առաջարկվող ապահովագրական պլանները և դրանք ներկայացնող անձինք չեն 
կարող կատարել ստորև նշված գործողություններից ոչ մեկը՝

Պահանջել Ձեր Սոցիալական ապահովության համարը, բանկային հաշվի համարը կամ կրեդիտ 
քարտի մասին տեղեկություն։

Ձեզնից գանձել որևէ վճար ապահովագրական պլանում Ձեզ ընդգրկելու գործընթացին ընթացք տալու 
համար։

Ուղարկել Ձեզ անցանկալի էլեկտրոնային նամակներ։

Զանգահարել Ձեզ, եթե Դուք դեռ ապահովագրական պլանի բաժանորդ չեք, կամ եթե Դուք 
թույլտվություն չեք տվել ապահովագրական պլանի ներկայացուցչին զանգահարելու Ձեզ։ Եթե Դուք 
բաժանորդ եք, պլանում ընդգրկվելու հարցում Ձեզ օգնած գործակալը կարող է զանգահարել Ձեզ։

Առանց հրավերի այցելել Ձեր տուն, որպեսզի շահագրգռեն Ձեզ անդամագրվելու Medicare ծրագրով 
առաջարկվող ապահովագրական պլանին։

Ժամադրություն նշանակել, որպեսզի տեղեկացնեն Ձեզ իրենց ապահովագրական պլանի մասին, 
եթե Դուք (գրավոր կամ ձայնագրված հեռախոսային քննարկմամբ) համաձայնություն չեք տվել 
քննարկվող ապրանքներին։ Ժամադրության ընթացքում նրանք կարող են փորձել վաճառել Ձեզ միայն 
այն ապրանքները, որոնց մասին Դուք համաձայնել եք լսել։

Առաջարկել Ձեզ կանխիկ գումար իրենց ապահովագրական պլանին անդամագրվելու համար կամ 
տրամադրել Ձեզ անվճար սնունդ Ձեզ որևէ ապահովագրական պլան վաճառելու փորձ կատարելիս։

Ընդգրկել Ձեզ դեղորայքային ապահովագրական պլանում հեռախոսով, եթե Դուք չեք զանգահարել 
նրանց և խնդրել ընդգրկել Ձեզ։

Պահանջել Ձեզնից վճարում հեռախոսով կամ համացանցի միջոցով։ Ապահովագրական պլանը պետք 
է ուղարկի Ձեզ վճարման պահանջագիր։

Վաճառել Ձեզ առողջության հետ կապ չունեցող ապրանք, ինչպես օրինակ՝ անուիտետ կամ 
կյանքի ապահովագրության վկայագիր (պոլիս), Medicare-ի առողջապահական կամ դեղորայքային 
ապահովագրական պլան վաճառելու փորձ կատարելիս։

Զրուցել Ձեզ հետ իրենց ապահովագրական պլանների մասին այնպիսի վայրերում, որտեղ 
Դուք ստանում եք առողջապահական ծառայություն, օրինակ՝ հետազոտական սենյակում կամ 
հիվանդանոցի հիվանդասենյակում։

Փորձել վաճառել Ձեզ իրենց ապահովագրական պլանները կամ ընդգրկել Ձեզ դրանցում 
ուսումնական միջոցառման ընթացքում, օրինակ՝ առողջապահական տոնավաճառում կամ 
խորհրդաժողովում։

Ճնշում գործադրել Ձեզ վրա, որպեսզի անդամագրվեք իրենց ապահովագրական պլանին՝ 
արտաբերելով նման խոսքեր: «Դուք պետք է անդամագրվեք այս ապահովագրական պլանին, 
այլապես հաջորդ տարի Դուք չեք ունենա ապահովագրական ծածկույթ»։

Խնդրել Ձեզ տալ անուններ և հեռախոսահամարներ կամ հասցեներ Ձեր ընկերներին կամ ընտանիքին 
ապրանք վաճառելու ակնկալիքով։

Պահանջել Ձեզնից ստորագրել ծրագրում ընդգրկվելու համար ձևը նախքան Դուք պատրաստ կլինեք 
դրան։ Դուք պետք է ստորագրեք ձևը, միայն երբ պատրաստ կլինեք դրան։

Եթե ապահովագրական պլանը օգտվում է անկախ գործակալների և միջնորդների ծառայություններից, 
ապա նրանք պետք է լիցենզավորված լինեն նահանգի կողմից։ Ապահովագրական պլանը պետք է 
տեղեկացնի նահանգին, թե որ գործակալների ծառայություններից են օգտվում։

Մի՛ պատասխանեք որևէ մեկի, ով չի հետևում այս կանոններին, կամ որևէ փաստաթղթի, 
որում այս կանոնները պահպանված չեն և զանգահարե՛ք 1-800-MEDICARE (1-800-633-4227) 
հեռախոսահամարով այս խնդրի մասին հաղորդելու համար։ TTY օգտագործողները պետք է 
զանգահարեն 1-877-486-2048 հեռախոսահամարով:

Դուք նաև կարող եք զանգահարել Medicare-ի դեղորայքի պաշտպանվածության հարցերով 
պատասխանատուներին (MEDIC) 1-877-7SAFERX (1-877-772-3379) հեռախոսահամարով: 
Medicare-ի դեղորայքի պաշտպանվածության հարցերով պատասխանատուն (MEDIC) օգնում է 
կանխել ոչ պատշաճ գործունեությունը և պայքարում է Medicare-ի ապահովագրական պլաններում 
խարդախության, վատնման և չարաշահման դեմ։

Ծանոթագրություն՝ Եթե Դուք լրացրել եք Լրացուցիչ օգնության համար դիմում և բաց եք թողել 
տեղեկություն, Սոցիալական ապահովության ծառայության ներկայացուցիչը կարող է կապ հաստատել 
Ձեզ հետ։ Նրանք Ձեզնից կպահանջեն միայն բացթողնված տեղեկությունը։

Պաշտպանե՛ք Ձեզ անձնական տվյալների գողությունից և 
խարդախությունից
Անձնական տվյալների գողությունը ծանր հանցագործություն է։ Դա տեղի է ունենում, երբ ինչ-որ մեկն 
առանց Ձեր համաձայնության օգտագործում է Ձեր անձնական տեղեկությունները խարդախություն 
կամ այլ հանցագործություններ կատարելու նպատակով։ Անձնական տեղեկություններ են համարվում 
Ձեր անունը, Ձեր սոցիալական ապահովության համարը, Medicare-ի, բանկային հաշվի կամ 
կրեդիտ քարտի համարները։ Medicare-ը գործադրում է բոլոր ջանքերը Ձեզ անձնական տվյալների 
գողությունից պաշտպանելու համար։

Մի՛ տրամադրեք Ձեր անձնական տեղեկությունները որևէ մեկի, ով առանց հրավերի այցելում է 
Ձեր տուն (կամ զանգահարում է Ձեզ) Medicare-ին առնչվող ապրանքներ վաճառելու ակնկալիքով։ 
Medicare-ը ԵՐԲԵՔ չի զանգահարի կամ առանց հրավերի այցելի Ձեր տուն Medicare-ի ապրանքները 
վաճառելու համար։

Եթե Դուք կասկածում եք անձնական տվյալների գողություն կամ կարծում եք, որ Ձեր անձնական 
տեղեկությունները տրամադրել եք որևէ մեկի, ում չպետք է վստահեիք նման տեղեկություններ, 
զանգահարեք Առևտրի դաշնային հանձնաժողովի անձնական տվյալների գողության հարցերով թեժ 
գիծ 1-877-438-4338 հեռախոսահամարով։TTY օգտագործողները պետք է զանգահարեն 1-866-653-4261 
հեռախոսահամարով։

Եթե Դուք զգում եք, որ հայտնվել եք վտանգավոր իրավիճակում (օրինակ, երբ ինչ-որ մեկը ճնշում 
է գործադրում Ձեզ վրա կամ վախեցնում է Ձեզ), անմիջապես զանգահարեք Ձեր ոստիկանության 
տեղական բաժին։

Ծանոթագրություն՝ Եթե Դուք կորցնեք Ձեր Medicare-ի քարտը, կամ այն գողանան, կամ եթե Ձեզ 
անհրաժեշտ լինի Սոցիալական ապահովության նոր քարտ, այցելեք socialsecurity.gov կայք կամ 
զանգահարեք Սոցիալական ապահովության ծառայություն 1-800-772-1213 հեռախոսահամարով։ 
TTY օգտագործողները պետք է զանգահարեն 1-800-325-0778 հեռախոսահամարով: Եթե Դուք 
արտոնություններ եք ստանում Երկաթուղու աշխատողների կենսաթոշակի հարցերով խորհրդից 
(RRB), զանգահարեք RRB-ի Ձեր տեղական գրասենյակ 1-877-772-5772 հեռախոսահամարով կամ 
այցելեք rrb.gov կայք։

Դուք իրավունք ունեք տեղեկություն ստանալու այս ապրանքի մասին այլընտրանքային եղանակով։ 
Առավել մանրամասն տեղեկությունների համար այցելե՛ք Medicare.gov/about-us/accessibility/
accessibility-aids.html կայքէջ կամ զանգահարե՛ք 1-800-MEDICARE հեռախոսահամարով։

